
ᑐᓂᕐᕈᑎᒃᓴᐃᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ ᒪᑐᒧᖓ 
ᑐᕌᖓᓪᓗᓂ: 

ᖃᐅᔨᒪᑎᑦᑎᓂᖅ:         ᐃᓱᒪᓕᐅᕈᑕᐅᖁᓪᓗᒍ    X 
 
ᐃᓱᒪᓘᑖᐅᔪᖅ: ᐊᖏᖅᑕᐅᓂᖓ ᐊᒥᓱᕈᖅᓯᐊᕆᔭᐅᓂᖏᓐᓄᑦ 
ᖃᓄᐃᓕᖓᓂᐊᕐᓂᐊᖏᓐᓄᑦ ᐱᔾᔪᑕᐅᓪᓗᑎᒃ ᓇᐅᔭᕚᑦ, ᒪᓕᒃᑕᐅᓂᖏᓐᓄᑦ 
ᐆᒪᔪᐃᑦ ᐅᓗᕆᐊᓇᖅᑑᒥᑦᑐᑦ ᒪᓕᒐᖏᑦ (ᓯᐊᔭᐃᑦ ᑕᐃᔭᐅᓂᖏᑦ 
ᓇᐃᓇᖅᑕᐅᓯᒪᓪᓗᑎᒃ ᒪᓕᒐᐃᑦ) 
 
ᖃᓄᖅ ᐱᒋᐊᖓᓚᐅᖅᓯᒪᖕᒪᖔᑦ ᑕᒪᓐᓇ: ᓇᐅᔭᕚᖑᓂᕋᖅᑕᐅᔪᑦ ᑎᖕᒥᐊᑦ 
ᐱᑕᖃᓲᖑᕗᖅ ᑭᓯᐊᓂ ᐅᑭᐅᖅᑕᖅᑐᒥ, ᐃᓕᑕᕆᔭᐅᓯᓚᐅᖅᓱᑎᒃ 
ᓄᖑᓕᒑᔪᓐᓇᖅᑐᒦᓕᖅᑐᓄᑦ ᑎᑎᖃᓕᖕᓂ ᒪᓕᒐᐃᑦ 1−ᖓᓃᑐᓂᒃ ᐆᒪᔪᐃᑦ 
ᒪᓕᒐᖏᓐᓂ (ᓯᐊᔭᓂ) 2009-ᖑᑎᓪᓗᒍ.  
  
ᓇᐅᔭᕚᑦ ᐊᖏᓂᖃᖅᐳᑦ ᐊᖏᔪᐃᓪᓗ ᒥᑭᔪᐃᓪᓗ ᕿᑎᐊᓂ ᐊᖏᓂᖏᓐᓂ, 
ᖃᐅᓪᓗᖅᑐᐃᓐᓇᐅᓪᓗᑎᒃ, ᒪᓂᒃᑕᖃᓕᖅᓲᑦ ᐅᑭᐅᖅᑕᖅᑐᒥ ᖁᑦᑎᒃᑐᒥ, 
ᓄᓇᕗᒻᒥ, ᐅᑭᐅᑯᓪᓗ ᐊᓯᐊᓄᐊᖅᓯᒪᓲᖑᓪᓗᑎᒃ ᕿᑭᖅᑖᓘᑉ ᐊᑯᑭᑦᑑᓪᓗ 
ᐃᑭᕋᖓᓴᓄᑦ. ᐊᒥᓲᓂᖏᑦ ᓄᓇᕗᒻᒥ ᑲᑕᒃᐹᓪᓕᖅᓯᒪᕐᔪᐊᕐᒪᑕ ᐅᖓᑖᓄᑦ 70 
ᐳᓴᓐᑎᑦ ᑕᐃᒪᖓᑦ 1980−ᖏᓐᓂᒃ, ᓇᓗᓇᐃᖅᑕᐅᓯᒪᓕᖅᓱᑎᒡᓗ 
ᓄᓇᓕᖕᒥᐅᑦ ᓄᓇᒥᒃ/ᐆᒪᔪᕐᓂᒡᓗ ᖃᐅᔨᒪᓂᖃᖅᑐᓂᒃ, ᐊᒻᒪᓗ 
ᓈᓴᖅᑕᐅᓯᒪᓂᖏᓐᓂᒃ ᑲᓇᑕᒥ ᐅᒫᔪᓕᕆᓂᕐᒧᑦ ᐱᔨᑦᑎᕋᐃᔨᖏᓐᓄᑦ, ᐊᒻᒪᓗ 
ᖁᑦᑎᒃᑐᕐᒥᐅᓄᑦ ᓄᓇᓕᖕᓄᑦ. ᑕᒪᓐᓇ ᓇᐅᔭᕚᑦ ᒪᓂᒃᑖᑲᑦᑕᕐᒥᔪᑦ 
(ᐃᕙᓕᖅᐸᒃᑐᑦ) ᐊᑯᑭᑦᑐᕐᒥᐅᓂᒃᑕᐅᖅ, ᐊᒻᒪᓗ ᓄᐊᕖᒥ, ᕌᓯᐊᒥᓗ, 
ᐊᒥᓲᓂᖏᓪᓗ ᑕᐅᕙᓂ ᑲᑕᒃᐹᓪᓕᖅᓯᒫᕐᔪᒃᑐᑦ, ᑭᓯᐊᓂ ᑲᑕᒃᓯᒪᑎᒋᖏᑦᑐᑦ 
ᑲᓇᑕᒥᐅᑎᑐᑦ.  
 
ᓄᓇᓕᖕᓂ ᐅᖃᕐᕕᐅᓯᒪᔪᑦ ᐊᒻᒪᓗ ᑐᑭᓯᓂᐊᕐᕕᐅᓯᒪᔪᑦ 
 
ᑲᓇᑕᒥ ᐆᒪᔪᓕᕆᔨᖏᑦ ᐱᔨᑦᑎᖃᖅᑏᑦ ᑲᑎᖅᓱᐃᓚᐅᕐᒪᑕ/ᓄᐊᑦᑎᓚᐅᕐᒪᑦ 
ᓄᓇᓕᖕᒥᐅᑦ ᓄᓇᒥᓂᒃ/ᐆᒪᔪᓂᒃ ᖃᐅᔨᒪᔭᑐᖃᖏᓐᓂᒃ ᐱᔾᔪᑎᖃᖅᑐᓂᒃ 
ᓇᐅᔭᕚᕐᓂᒃ ᑕᐅᕙᓂ ᓂᒋᖅᐸᓯᐊᓂ ᕿᑭᖅᑖᓗᖕᒥ 2000−ᖑᑎᓪᓗᒍ 
(ᑭᓐᖓᕐᓂ, ᑭᒻᒥᕈᑦ, ᐃᖃᓗᐃᑦ, ᐸᓐᓂᖅᑑᖅ) ᐊᒻᒪᓗ ᖁᑦᑎᒃᑐᕐᒥᐅᓂ 



2001−ᒥ ᐊᒻᒪᓗ 2004−ᒥ (ᐃᒃᐱᐊᕐᔪᒃ, ᖃᐅᓱᐃᑦᑐᖅ, ᒥᑦᑎᒪᑕᓕᒃ). 
ᑕᐃᒪᓐᖓᑦ 2002−ᒥ, ᑲᓇᑕᒥ ᐅᒫᔪᓕᕆᔨᒃᑯᑦ ᐱᔨᑦᑎᕋᖅᑎᖏᑦ 
ᓇᓴᐃᖃᑦᑕᐃᓐᓇᕐᒪᑕ ᑕᒪᐃᓐᓂᒃ ᓇᐅᔭᕚᖃᕐᓂᐅᔪᓂᒃ (2002-2006, 2009), 
ᐊᒻᒪᓗ ᐊᕐᕋᒍᑕᒫᖅ ᓈᓴᖅᑕᐅᓂᖏᓐᓂᒃ ᓯᒧᐊ ᕿᑭᖅᑕᐅᓂᕋᖅᑕᐅᔪᒥ 
(Seymour Island-ᒥ) (2002-2010). 
 
ᐊᓯᖏᓐᓂᒃ ᓴᓂᐊᓂ ᓄᓇᓕᖕᒥᐅᑦ ᓄᓇᒥᓂᒃ/ᐆᒪᔪᓂᒡᓗ 
ᖃᐅᔨᒪᔭᐅᑐᖃᕐᓂᒃ, ᑲᓇᑕᒥ ᐅᒫᔪᓕᕆᔨᒃᑯᖏᑦ ᑐᑭᓯᐊᓂᕐᕕᖃᖅᓯᒪᒋᕗᑦ 
ᓄᓇᓕᖕᒥᐅᑕᓂᒃ ᖃᓄᐃᓕᖓᓂᖏᓐᓂᒃ ᐊᒻᒪᓗ ᖁᕝᕙᕆᐅᖅᑕᐅᓇᔭᕐᒪᖔᑕ 
ᓇᓗᓇᐃᒃᑯᑕᖃᖅᑎᑕᐅᓂᖏᑦ ᒪᓕᒐᖅᑎᒍᑦ ᓇᐅᔭᕚᑦ, ᖃᐅᓱᐃᑦᑐᕐᒥᒃ, 
ᐃᒃᐱᐊᕐᔪᖕᒥ, ᐊᐅᓱᐃᑦᑐᕐᒥᓗ (2004-2006).  ᑐᓂᕐᕈᑎᒋᓯᒪᖕᒥᔭᕗᑦ 
ᖃᐅᔨᓴᔭᐅᓯᒪᔪᑦ ᒥᒃᓵᓄᑦ ᓇᐅᔭᕙᐃᑦ ᓄᓇᕗᒻᒥᐅᓂ ᓄᓇᕗᒻᒥ 
ᐅᒫᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ, ᐊᕐᕋᒍᑕᒫᒃᓴᐅᓕᖅᑐᖅ ᑕᐃᒪᖓᑦ 2001-
2007. ᑐᑭᓯᓂᐊᕐᕕᐅᕌᓂᖄᓚᐅᖅᓱᑎᒃ ᓄᓇᓕᖕᒥᐅᑦ, ᐃᑲᔪᖅᓱᐃᓂᕐᒥᒃ 
ᑎᑎᖃᖅᑖᖅᑎᑕᐅᓚᐅᖅᑐᒍᑦ ᖁᕙᓯᖕᓂᖅᓴᒧᑦ 
ᓇᓗᓇᐃᒃᑯᑦᑕᓕᖕᒧᐊᖅᑕᐅᖁᔭᐅᓂᖏᓐᓂᒃ ᑎᖕᒥᐊᑦ ᒪᓕᒐᖅᑎᒍᑦ, 
ᓄᓇᓕᖕᒥᐅᑦ ᐊᐃᕕᒃᑯᑦ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖏᓐᓄᑦ, ᐊᐅᓱᐃᑦᑐᕐᒥ (ᐱᓯᒪᖏᒃᑲᓗᐊᖅᓱᑕᓗ ᐃᒃᐱᐊᕐᔪᖕᒥᐅᓂᒃ, 
ᖃᐅᓱᐃᑦᑐᕐᒥᐅᓂᒡᓗᓐᓃᑦ). 2007−ᒥ, ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑦ ᐊᖏᖅᓯᒪᓚᐅᖅᑐᑦ ᐊᑐᓕᖁᔭᐅᔪᓂᒃ 
ᖁᕝᕙᕆᐊᖅᑕᐅᖁᔭᐅᓂᖏᓐᓄᑦ ᓇᓗᓇᐃᒃᑯᑕᖏᑦ ᒪᓕᒐᕐᓃᑦᑐᑦ 
ᐋᕿᒃᑕᐅᓗᑎᒃ ᐃᒪᐃᖓᓕᔪᒧᑦ ᓄᖑᓕᒑᔪᓐᓇᖅᑐᒦᓕᖅᑐᓄᑦ (ᐱᖁᔨᖔᕈᑎᐅᑉ 
ᓈᓴᐅᑎᖓ 2007-161). 
 
ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑎᒃᓴᖏᓐᓄᑦ ᑖᒃᑯᐊ ᐆᒪᔪᐃᑦ, 
ᑲᓇᑕᒥ ᐅᒫᔪᓕᕆᔨᒃᑯᑦ ᐱᔨᑦᑎᕋᐃᔨᖏᑦ ᑲᑎᒪᖃᑎᖃᓚᐅᖅᑐᑦ ᐊᒻᒪᓗ 
ᑐᑭᓯᓂᐊᕐᕕᒋᓪᓗᒋᑦ ᖃᐅᓱᐃᑦᑐᕐᒥ ᐊᖑᓇᓱᒃᑏᑦ ᒥᑭᒋᐊᕐᓂᐊᖅᑏᓪᓗ 
ᑲᑐᔾᔨᖃᑎᒌᖏᑦ, ᒫᔾᔨᒥ 2011-ᒥ, ᐊᒻᒪᓗ ᑎᑎᕋᖅᓯᒪᔪᓂᒃ 
ᐊᖏᖅᑕᐅᓯᒪᓚᐅᖅᓱᑎᒃ ᐊᒥᓱᕈᖅᓯᐊᖃᕈᑏᑦ. ᖃᐅᔨᒪᑎᑦᑎᔾᔪᑎᒃᓴᐃᑦ 
ᑎᑎᖃᐃᑦ ᓇᒃᓯᐅᔾᔭᐅᓚᐅᖅᑐᑦ ᐃᒃᐱᐊᕐᔪᖕᒧᑦ, ᐊᐅᓱᐃᑦᑐᕐᒧᓪᓗ ᒪᐃ 
2011−ᒥ, ᑭᓯᐊᓂ ᓱᓕ ᑭᐅᔭᐅᓯᒪᖏᑦᑐᑦ.  
 



ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑕᐅᓂᐊᖅᑐᑦ: ᑎᑎᕋᖅᑕᐅᓵᖅᓯᒪᔪᑦ 
ᐊᒥᓱᕈᖅᓯᐊᕆᔭᐅᓂᖏᓐᓄᑦ ᓇᐅᔭᕚᑦ ᓴᓇᔭᐅᓯᒪᓂᖏᑦ ᑕᒪᐃᓐᓂᑲᓴᒃ 
ᐃᓱᒪᓘᑖᐅᔪᓂᒃ ᑭᐅᔾᔪᑕᐅᕗᑦ ᓴᕿᑕᐅᓚᐅᖅᑐᓂ ᑐᓴᐅᒪᔭᐅᖁᔭᐅᓗᐊᖅᑐᓂ 
ᖃᓄᐃᓕᖓᓂᖏᓐᓄᑦ ᐅᓂᒃᑳᓕᐊᖑᓚᐅᖅᓯᒪᔪᑦ ᐃᓗᐊᓃᑦᑐᓄᑦ. 
ᐊᒥᓱᕈᖅᓯᐊᕆᔭᐅᓂᖏᓐᓄᑦ ᐸᕐᓇᐅᑏᑦ ᐊᑐᓕᖁᔭᖃᖅᐳᑦ ᐊᒥᓱᒐᓴᖕᓂᒃ 
ᖃᐅᔨᓴᖅᑕᐅᓂᖏᓄᓪᓗ ᐊᐅᓚᑕᐅᓂᖏᓄᓪᓗ ᐱᓕᕆᐊᒃᓴᐅᓇᔭᖅᑐᓄᑦ 
ᑐᕌᖓᔪᓂ ᓄᓇᕗᒻᒥ. ᑕᐃᒃᑯᐊ ᑲᓇᑕᒥ ᐅᒫᔪᓕᕆᔨᒃᑯᑦ ᐱᔨᑦᑎᕋᖅᑎᖏᓐᓄᑦ 
ᐱᓕᕆᐊᖑᓯᒪᓕᖅᑐᑦ ᑕᐃᒪᖓᑦ 2009-ᖑᑎᓪᓗᒋᑦ ᐱᒋᐊᖅᓯᒪᓪᓗᑎᒃ, 
ᒪᑯᓂᖓ ᐃᓚᖃᖅᐳᑦ:  
 
1) ᐋᕿᒃᓯᖁᔨᓂᖅ ᐱᒻᒪᕆᐅᑎᑕᐅᔪᓂᒃ ᓴᐳᓐᓂᐊᖅᑕᐅᓯᒪᕝᕕᖕᒥᒃ 
ᐱᒋᐊᕋᔭᖅᑐᒥᒃ ᐊᖏᓂᓕᖕᒥᒃ ᒪᕐᕈᖕᓂᒃ (2) ᑭᓛᒥᑕᓂᒃ ᐊᕙᓗᓕᖕᒥᒃ 
ᑕᒪᐃᓐᓂᒃ ᓇᔪᖅᑕᐅᕙᒃᑐᓂᒃ ᑕᒪᒃᑯᓄᖓ ᓇᐅᔭᕚᕐᓄᑦ, ᐊᑕᐅᓯᕐᒥᒡᓗᓐᓃᑦ 
ᓇᔪᖅᑕᐅᓯᒪᓂᑰᒐᓗᐊᖅᑐᒥᒃ ᑕᐃᒪᖓᑦ 2002−ᒥᒃ. ᐋᕿᒃᑕᐅᒍᑎᒃ ᑕᒪᒃᑯᐊ 
ᓴᐳᓐᓂᐊᖅᑕᐅᓯᒪᕝᕕᒃᓴᐃᑦ ᐱᒻᒪᕆᐅᓗᑎᒃ ᑐᑭᖃᕋᔭᖅᐳᑦ 
ᐱᓕᕆᔪᖃᕈᓐᓇᖏᓐᓂᖅ ᓱᕋᖅᑎᕆᓇᔭᖅᑐᓂᒃ ᓇᔪᖅᑕᐅᕙᒃᑐᓂᒃ ᐃᓗᐊᓂ 
ᒪᕐᕉᖕᓂᒃ ᑭᓛᒥᑕᓕᖕᒥᒃ ᐊᕙᓗᓕᖕᒥᒃ; 
2) ᓈᓴᖅᑕᐅᓂᖏᑦ ᑕᒪᕐᒥᒃ ᖃᐅᔨᒪᔭᐅᔪᑦ ᓇᐅᔭᕚᖃᓲᑦ ᐊᕐᕋᒍᐃᑦ ᐱᖓᓱᑦ 
ᓈᓂᑕᒫᖅ, ᑐᑭᓯᓂᐊᕐᓗᒋᑦ ᐊᒥᓲᓂᖏᑦ ᐊᓯᔾᔨᖅᓯᒪᓕᕐᒪᖔᑕ; ᑲᔪᓯᓗᑎᒃ 
ᐱᓕᕆᖃᑎᒋᔭᐅᓂᖏᑦ ᐊᑯᑭᑦᑐᕐᒥᐅᑦ ᖁᑭᖅᑕᐅᖃᑦᑕᖁᖏᓪᓗᒋᑦ ᒪᓕᒐᐃᑦ 
ᓱᕋᖅᑕᐅᓯᒪᓗᑎᒃ ᓇᐅᔭᕚᑦ;  
3) ᓄᓇᓕᖕᒥᐅᑦ ᖃᐅᔨᒪᔭᑐᖃᖏᓐᓂᒃ ᑐᑭᓯᓂᐊᕐᓗᑎᒃ ᒥᒃᓵᓄᑦ ᓇᐅᔭᕚᑦ 
ᐊᐅᓱᐃᑦᑐᕐᒥ; 
4) ᖃᐅᔨᓴᖅᑕᐅᓂᖏᑦ ᓴᕿᐅᒪᔪᖃᕐᒪᖔᑦ ᓇᐅᔭᕚᑦ 
ᑐᖁᑕᐅᖃᑦᑕᖅᓯᒪᓂᖏᓐᓂᒃ ᐅᑭᐅᒃᑯᑦ ᐅᖅᓱᐊᓗᖕᒥᒃ ᑯᕕᔪᖃᖅᑐᕕᓂᐅᔪᓂᒃ; 
5) ᓯᓚᕐᔪᐊᕐᒥᐅᑦ ᐱᓕᕆᖃᑎᒋᔭᐅᓂᖏᑦ ᐊᒻᒪᓗ 
ᐱᓕᕆᐊᖑᒋᐊᕐᓂᖅᓴᐅᓂᖏᑦ ᑐᓴᐅᒪᔭᐅᑎᑕᐅᓂᖏᑦ ᐃᓄᓕᒫᑦ, ᒐᕙᒪᒃᑯᑦ, 
ᓴᓈᖃᕐᔪᐊᖅᑐᓪᓗ ᖃᓄᐃᓕᖓᓂᖏᓐᓂᒃ ᓇᐅᔭᕚᑦ ᒪᓕᒐᖅᑎᒍᑦ; ᐊᒻᒪᓗ  
6) ᖁᒻᒧᐊᒃᑎᑕᐅᓯᒪᔪᓂᒃ ᐊᔾᔨᓕᐅᖅᑕᐅᓯᒪᔪᑦ ᖃᐅᔨᓴᖅᑕᐅᓂᖏᑦ 
ᑐᑭᓯᔭᐅᔪᒪᓂᕐᖏᓐᓄᑦ ᓇᒧᖓᐅᓯᒪᖃᑦᑕᕐᓂᖏᑦ ᐊᒻᒪᓗ ᐅᑮᕕᒋᕙᒃᑕᖏᑦ 
ᓄᓇᐃᑦ.  
 



 
ᐊᓯᖏᑦ ᐱᓕᕆᐊᒃᓴᐃᑦ ᐃᓱᒪᒋᔭᐅᖁᔭᐅᓚᐅᖅᑐᑦ ᐊᒥᓱᕈᖅᐊᓯᕆᔭᐅᓂᖏᓐᓄᑦ 
ᖃᓄᐃᓕᐅᕈᑎᒃᓴᓂᒃ, ᒪᑯᓂᖓ ᐃᓚᖃᕆᕗᑦ: 
 
1) ᖃᐅᔨᓴᖅᑕᐅᓂᖏᑦ ᐊᔪᕐᓇᕋᔭᖏᒻᒪᖔᑕ 
ᐱᑕᖅᑕᐅᓗᐊᖅᑕᐃᓕᒪᑎᑕᐅᔪᓐᓇᕐᓂᖏᑦ ᓇᓄᕐᓄᓪᓗ ᑎᕆᒐᓂᐊᓄᓪᓗ 
ᐃᓚᖏᓐᓂ ᓇᔪᖅᑕᐅᕙᒃᑐᓂ ᑎᖕᒥᐊᓄᑦ; 
2) ᓈᓴᖅᑕᐅᓂᖏᑦ ᓄᓇᐃᑦ ᐅᐊᖕᓇᖓᓃᑦᑐᑦ ᖃᐅᔨᒪᔭᐅᔪᓂ ᓇᐅᔭᕙᖃᓲᑦ, 
ᕿᓂᕐᕕᐅᓗᑎᒃ ᐊᓯᑕᖃᕐᒪᖔᑕ ᓇᐅᔭᕙᑦ ᓇᔪᖅᐸᖕᒥᔭᖏᓐᓂᒃ; 
3) ᐆᒃᑐᖅᑕᐅᓂᖏᑦ ᒪᓐᓃᓪᓗ ᓱᓗᐃᓪᓗ (ᒥᕿᖏᑦ) ᖃᐅᔨᓴᕐᓗᒋᑦ 
ᓱᕈᕐᓇᖅᑐᓕᖕᓂᖔᖅᑐᓂᒃ ᓱᓕ ᐅᓗᕆᐊᖃᑦᑕᕐᒪᖔᑕ ᓇᐅᔭᕚᕐᓄᑦ. 
 
2009-11−ᖑᑎᓪᓗᒍ, ᑲᓇᑕᒥ ᐅᒫᔪᓕᕆᔨᒃᑯᑦ ᐱᔨᑦᑎᕋᖅᑎᖏᑦ 
ᐱᓕᕆᓐᓇᓚᐅᕐᒥᔪᑦ ᓇᓗᓇᐃᖅᑕᐅᓯᒪᓚᐅᖅᑐᓂᒃ ᓈᓴᐅᑎᓕᖕᓂᒃ 1, 2, 4 
ᐊᒻᒪᓗ 8−ᒥᒃ.  
 
ᐊᑐᓕᖁᔭᑦ: 
 
ᓇᐅᔭᕚᑦ ᐊᒥᓱᕈᐊᖅᑕᐅᓯᒪᓂᖏᓐᓄᑦ ᖃᓄᐃᓕᐅᕈᑎᒃᓴᐃᑦ 
ᐱᔭᕇᖅᑕᐅᓯᒪᕗᑦ. ᑲᓇᑕᒥ ᐆᒪᔪᓕᕆᔩᑦ ᐱᔨᑦᑎᕋᖅᑎᖏᑦ 
ᐃᑲᔪᖅᓱᖅᑕᐅᔪᒪᕗᑦ ᓄᓇᕗᒻᒥ ᐆᒪᔪᓕᕆᔨᕐᔪᐊᑦ ᑲᑎᒪᔨᖏᓐᓄᑦ, 
ᐊᒥᓱᕈᖅᓯᐊᕆᔭᐅᓂᖏᓐᓄᑦ ᖃᓄᐃᓕᐅᕈᑕᐅᓂᐊᖅᑐᓄᑦ.  

 
ᑎᑎᕋᖅᑕᖏᑦ ᑖᒃᑯᐊ:  
 
ᒫᒃ ᒫᓗᕆ            8 ᒪᐃ 2011 
ᑲᓇᑕᒥ ᐆᒪᔪᓕᕆᔩᑦ ᐱᔨᑦᑎᕋᖅᑎᖏᑦ, ᐃᖃᓗᐃᑦ 


